
ХХЯХХА
БАРГЪ

Ва байран лайкьну хьу-
надакьлай ва т1айла дуклай 
байбивхьуна райондалий 
гьантрал хьхьич1ва (4-8 май). 
Шяраваллаву, школарттай, 
культуралул идарарттай, 

Бюхттулсса Ххувшаврин - 78 шин 

2023 шин. 9-мур май. К1юрх 
Гъази-Гъумучиял шагьрулувух ппив хъанахъисса дяъ-

вилул шиннардил балайрдал бюхлахисса асар. Бюхттулс-
са Ххувшаву ларсун 78 шин шаврил байран. 

байрандалун, Хъун дяъвилул 
къучагътуран, зах1матрал 
фронтрай бивк1миннан хасъ-
сса, дак1нин бичлачисса да-
вуртту, дяъвилий ливч1мин-
нан хасъсса гьайкаллач1а 
т1ут1ив дишаву, митингру, 
школарттал линейкарду, 
ц1ана СВО-лий гьуртту хъа-
нахъиминнан, аьпалун лав-
гминнан хасъсса акциярду, 
х1асил, Ххуйшаврил байран 
ххуйну хьунадакьин ва т1ай-
ла дуккансса мероприяти-
яртту диялсса хьуна. 

Гъумук Хъундяъвилия 
зана къавхьуминнан хасъсса 
гьайкалдануч1агу хьунни 
байрандалул митинг. 

Муниннин, райондалул 
бак1читал, район ххирану 
бувк1сса хъамал, идарарт-
тай, организациярдай кая-
лушиву дайми, депутатътал, 
жяматийсса сакиншиннар-
дил вакилтал хьхьич1ну, т1у-

т1ив дирхьунни Лакрал 
Вирттавран хасъсса мемо-
риалданий ва Дагъусттан-
нал Вирттаврал суратирттал 
лув, Вирттаврал аллеялий. 

Яла т1ут1ив ва т1ут1ал 

шалка бивхьунни Хъундяъ-
вилул гьайкалданийгу. 

Митинг т1ирт1уну, рай-
ондалул бак1чи Юсуп Ма-
х1аммадовлул ихтилат 
бунни дяъвирдаву гьуртту 
хьуми, аьралийтал, СВО-
луву гьуртту хъанахъими 
ва цинявппагу жямат Бюхт-
тулсса Ххувшаврин 78 шин 
шавриц1ун бавх1уну барча 
буллалисса. 

Бувсунни Ххувшаву ласун 
Лакрал халкьуннал бувсса 

зах1матирттая, къучагъши-
вурттая, Ватан ххирашиврия. 
Цуксса агьамсса хьуссарив 
Ххувшаву жула билаятран 
бакъассагу, дунияллул х1уку-
матирттан. Ватан дуручлай 
оь экьи бувт1уми, зах1матрал 
вирттал мудан дак1урди-
ву, пикрирдаву ябан, абадул 
бан, ирсирай хъама къабитан 
буржлувшиву. 

Райондалул бак1чинал 
зумух ларсунни мукунна, 
Хъундяъвилул лакрал Совет 

Союзрал Вирттаврал, СВО-
луву гьуртту хъанай Вири-
чушиврун лайкь хьусса ря-
хагу Аьрасатнал вирттаврал 
ц1арду. 

Бувч1ин бувна 78 шин 
хьуну махъ уттигу жула х1у-
куматран фашизм-нацизма-
лущал талан, миннуя жула 
халкь ххассал буллан багь-
шиву, Аьрасатнал цашиву, 
суверинитет дуручлан багь-
лагьишиву. Миккугу жула 
арс-душру, агьалий къучагъ-
талну, х1уч1 къаувкуну та-
лай бушиву ва м.ц. 

Митинграй ялагу ихти-
латру бунни байран бюхт-
тул дан увк1сса РД-лул де-
путатътурал собраниелул 
комитетрал председатель 
Марат Ильясовлул, рай-
ондалул бугьарачувтурал 
Советрал председательнал 
заместитель Мах1аммад 
Сунгъуровлул, ветеранту-
рал Советрал председатель 
Сулайман Х1ажиевлул, 
СВО-луву гьуртту хъанай, 
ц1ана отпускалийсса Юнус 
Апанниевлул, Лакрал ва 
Ккуллал районнал аьралий 
комиссарнал буржру биттур 
буллалисса Шималин Вагьа-
бовлул. 

Аьралий жан дулун багь-
миннал рух1ру дак1нин дич-
лай, миннан ахират хъинсса 
хьуннав т1исса дуаь дунни 
Гъумучиял мизитрал имам-
нал. 

Хъирив Гъумучиял шко-
лали дуклаки оьрч1ал бувк-
кунни дяъвилул иширт-
таясса шеърирду, увкунни 
балайрду. Яла най бия спор-
трал т1урк1урду: алхъан 
к1унк1у даву, ка дишаву, во-
лейболлай буккаву ва м.ц. 

   Гъумук 

Ххувшаврил байран 
к1иц1лаглай

Тикку ми аьралуннал 
частьравун гьан буллалини, 
М.Аьлиев увтун ур битул-
трал полкиравун. Полки-
равагу гьан увну ур коман-
диртурал курсру буккин. 
Дуккаву къуртал шайхту, 
1938 шинал январь зуруй 
т1айла увккун ур гихунмай 
къуллугъ бартбигьлан лу-
х1и хьхьирил зумардац1ух 
дац1ан дурсса частирдал хи-
миялул роталувун авиация-
лул компрессордал станция-
лул начальникну. 

1940 шинал июнь зуруй га 
т1айла увккун ур Керч шагь-
рулийсса дисциплинарный 
батальондалувусса комен-
датнал взводравун. Муниву 
отделениелул командирну 
къуллугъ бартбигьлай унува 
байбивхьун бур дяъви. 

Дяъвилий талатавурттаву 
гьуртту хъанай, Мурад Аь-
лиевлун багьну бур Севасто-
поль, Ростов-на-Дону, Таган-
рог, Сталинград, Мичуринск, 
Донбасс, Тирасполь шагь-
рурду буручлай талан. Ят1ул 
Флотраву отделениелул ко-
мандирная батальондалул 
командир хьуннин, капитан-
нал ц1анин лайкь хьуннин, 
ганал бивтун бур хъунмасса, 
зах1матсса дяъвилул ххуллу. 
1941 шинал Мурад ивк1ун 
ур талай хьхьирил полкирал 
разведчиктурал отделение-
лул командирну. 1942 шинал 
га агьну ур хьхьирил 102-
мур бригадалувун разведка-
лул взводрал командирнал 
кумагчину. Яла -62-мур ар-
миялул битултрал 192-мур 
дивизиялувун взводрал 
командирну. 1943 шинал 
-битултрал 244-мур диви-

Дагъусттаннал бак1чи 
С.Меликовлул сипта-

лий Дагъусттаннал циняв 
шагьрурдай ва районнай 
майрал 9-ний байбивхьун-
ни Украиннай буллалисса 
дяъвилул операциялуву 
гьуртту хъанахъими хъама 
къабитансса, мудан дак-
1ний лич1анс-
са давуртту 
дуллай. 

Жула район-
далий мукунс-
са даву цал-
чин дурнни 
Щарав. Микку 
школалий ду-
клай ивк1сса 
М а х 1 а м м а д 
Ж а м а л у т т и -
новлул к1иц-
1лавгсса опе-
р а ц и я л у в у 
гьуртту хъа-
най цала жан 
харж дурнни. 
Му дуклай 
ивк1сса  шко-
лалул ч1ирай 
л а р ч 1 у н н и 
дуклаки оьр-

Мах1ачкъалалия Чехославакиянавун - 
талатавурттал ххуллийх 

Куматусса Аьлиев Мурад Насруллагьлул арс увну ур 
1918 шинал. 1937 шинал га Мах1ачкъалалия увцун 

ур Совет Аьралуннаву къуллугъ бартбигьлан. Севасто-
паллайсса флотравун. 

зиялувун автоматчкитурал 
роталул командирну. 1944 
шинал га талай ивк1ун ур 
Запорожьеллал битултрал 
Суворовлул ордендалун 
лайкь хьусса Ят1ул Ттугълил 
дивизиялуву батальондалул 
командирнал заместительну. 
1945 шиналгу - Веналийсса 
Ят1ул Ттугълил гьавалул де-
сантрал гвардиялул 105-мур 
дивизиялуву батальонда-
лул командирнал стройрал 
бут1лул заместительну. Му 
дивизиялуву Мурад Аьли-
ев гьуртту хьуну ур Буттал 
к1анттул ц1анисса Хъунмас-
са дяъвилул ахирданийсса 
талатавурттаву. 1945 шинал 
майрал 10-ний Чехослова-
киянавусса Сметанов - Льго-
тово т1исса райондалул цен-
трданий ми хьунабавкьун 
бур американал аьралунна-

щал. Микку хьунадаркьун 
дур ганал Ххувшаврил кьи-
нигу. 

Талатавурттаву М. Аьлиев-

луйн мукьила щавурду дирну 
дур. Талай, тархъан буллай 
ивк1ун ур фашистурая Ру-
мыния, Болгария, Югосла-
вия, Чехословакия, Австрия, 
Венгрия. 

Дяъвилий Мурад Насрул-
лагьлул арс лайкь хьуну ур 
Талатаврил Ят1ул Тттугълил 
к1ира ордендалун, Буттал 
к1анттул ц1анисса дяъвилул 
1-мур ва 2-мур даражалул 
к1ира ордендалун, Богдан 
Хмельницкийлул орденда-
лун, «За боевые заслуги» 
медальонданун, Одесса, 
Севастополь, Сталинград 
буручлай бивк1миннан ду-
лайсса медаллан, Вена лав-
сминнан дулайсса, Герма-
ниянаял ххув хьуминнан 
дулайсса, Болгария тархъан 
бувминнан дулайсса ва Жу-
ковлул медаллан. 

СВО 

Школалий ула ларч1унни 
ч1ангу, шяравуминнангу га 
мудан дак1ний лич1ансса 
ула. 

Му ула т1ит1лат1исса 
бат1авриву гьуртту хьун-
ни талай жан дуллуманал 
гъан-маччами, дуклаки 
оьрч1ру, шяраваллил ва 
райондалул администраци-

ярттал вакилтал, районда-
лул военкоматрал зузала, 
шяраву яхъанахъисса ин-
сантал. 

Бавт1миннал хьхьич1 их-
тилатру бувнни районда-
лий каялушиву дуллалисса 
Ю.Х1.Мах1аммадовлул, учи-
тельтурал, гъанминнал ва 
дуклаки оьрч1ал. 

(Дайдихьу 17,18). 
ИГЬАЛАГАНССА ВА АРЦУ 
ДУЛАЙССА ОТПУСКРАН-
ССА ИХТИЯРДУ 
Контракт чирчуминнал къул-

лугърал ч1ун ккаккан дайссар 
къуллугърал регламентрайн бувну. 
Му дур аьралий х1адур шаврин, 
гьарца кьинисса даврин ккаккан 
дурсса, 40 ссятрайсса зузи нюж-
мар. 

Аьралуннаву контракт чирчуну 
къуллугъ буллалиминнан яла чан-
ну нюжмардий 1 кьини дулайссар 
игьа лагансса, ца зуруй 6 кьини-
лияр игьалагай кьинирду чан къа-
хьунну. Мукуннасса бигьалагай 
кьинирдуну миннан хъанахъиссар 
байраннал ва выходнойрдал кьи-
нирду. Ми гьантрай аьралий къул-
лугърай зун багьарча, нюжмардул 
вайми кьинирду дулайссар бигьа-
лаган. 

Контракт чирчуминнан гьарца 
шинай булайсса агьанмур отпускгу 
буссар. Агьанмур отпускалул лахъ-
ишиву укунссар: 

-аьралий къуллугърай зий 10 
шинаяр чансса хьурча -30 гьантта; 

-аьралий къуллугърай зий 10 ва 
ххишаласса шинну хьурча 35 гьант-
та; 

-аьралий къуллугърай 15 ва ххи-
шаласса шинну хьурча - 40 гьантта; 

-аьралий къуллугърай зий 20 
ва ххишаласса шинну хьурча - 45 
гьантта. 

ДУККАВРИВУ ДУССА 
СОЦИАЛ ГАРАНТИЯРТТУ 
Минобороналул вузирдаву 

лахъмур даражалул к1улшивуртту 
ласун дуклан уххан шайссар аь-
ралуннаву къуллугъ буллалимин-
наща 24 шин хьуннин, дянивсса 
профессиялул дуккаву дан 30 шин 
хьуннин. Му бакъассагу контракт 
чирчуну 3 шин гьайхту мунаща 
шайссар дуккаврил граждан ида-
рарттаву дуклан уххан бюдже-
трайсса к1анттурдайн, микку ду-
клан очно-заочный (вечерний) ягу 
заочный журалий. 

Контракт чирчуну ац1аву дакъа 
3 шинай аьралуннаву къуллугъ 
буллалиманахь ихтияр дуссар 
уква дуккаврил идарарттал х1адур 
бай отделениярттай дуклан ва му 
хьхьич1 базилух ВУЗравун кьамул 
ан. 

Аьралийтурал оьрч1ру иржа 
бакъасса журалий кьамул байссар 
паччах1лугърал, муниципал аь-
мсса дуккаврил ва школалин гьан-
нинсса дуккаврил идарарттавун, 
гъинттул бигьалагай лагерьдавун. 

ДАВРИЯ МУРАХАС 
ХЪАНАХЪИНИ БУЛАЙССА
ПОСОБИЕ 
Аьралий къуллугърая мурахас 

хъанахъини 20 шинаяр чансса ч1у-
муй аьмну зий ивк1ун ухьурча бу-
лайссар, мунан дук1лай дирк1сса 
арцул 2 оклад. 20-нияр ххисса шин-
нардий зий ивк1ун ухьурча 7 оклад 
булайссар. 

Аьралий къуллугърай унува аь-
ралийчунан наградарду дуллуну 
духьурча цал булайсса пособия 
лахъ шайссар ца окладрал. 

Ц1УССА КЪУЛЛУГЪ 

БУЛЛАНССА К1АНТТАЙН,
ХЪИН ШАЙ К1АНТТАЙН, 
ОТПУСКРАЙ, КОМАНДИ-
РОВКАЛИЙ НАНИНИ УКВА
ТРАНСПОРТРАЙ ИЯН АВУ 
Даврия мурахас хьуну цанма 

ччисса к1анттай ялапар хъанан из-
лазима, ц1усса к1анттай къуллугъ 
бан ччима, командировкалий на-
нима. Миккун уква иян айссар. 

Ц1усса к1анттай къуллугъ бан 
багьлагьисса аьралийчувнахь дус-
сар ца окладраксса подъемный по-
собия ласун, мукунма, кулпатрал 
гьарца членнан му пособиялул 25 
процент т1алав бан. Мунищала 
ц1усса к1анттай къуллугъ булла-
лиманал 20 тонналин дирсса хъус, 
кьай-кьуй укра излазисса к1ант-
тайн диян дайссар. 

АЬРАЛИЙ КЪУЛЛУГЪ 
КЬАБИТЛАТИЙНИ ДАВРИН
КЬАМУЛ АВУ, СОЦИАЛЬ-
НЫЙНУ ДУЗАЛ АВУ 
Аьралуннаву къуллугъ буллала-

ву кьадиртсса гражданиннахьсса 
ихтиярду: 

-паччах1лугърал идарарттай му-
нал пишалух бурувгун хьхьич1ва-
хьхьич1 даврил му щаллу аву; 

-зузаврил бац1аву дакъасса 
стажрай зий ивк1шиврувун ду-
тан аьралуннаву къуллугъ буллай 
ивк1сса шинну, ми шинну гьарца 
куклушиннардаву х1исавравун ла-
суншиврул; 

-зузалтрал штатру чан бан багь-
лагьини, гражданин цалчин му 
даврин увххун унугу, даврия мура-
хас къаан аьралий къуллугъ бул-

лай ивк1ма; 
-паччах1лугърал властьрал 

органнавун зун ухлай ухьурча, 
паччах1лугърал къуллугърайсса 
къуллугъчинал стажравун дутан 
аьралий къуллугърал шиннугу.

КОНТРАКТ Ц1АКЬ 
ДАЙССА Ч1УННУ 
Контракт дик1ан бюхъайссар 

цалчинсса, ягу ц1усса. 
Цалчинмур контракт ц1акь 

дайссар укунсса ч1уннардий: 
-агар штатрай ккаккан дурну 

духьурча солдатнал, матроснал, 
сержантнал, старшинанал звание, 
аьралуннаву къуллугъ бан ччис-
са гражданиннащал чичайссар 2 
шинайсса, контракт ягу мунал язи 
дургьумур - 3 шинайсса; 

-призыврай къуллугъ бувсса 
аьралийчунаща бюхъайссар кон-
тракт ц1акь дан чансса ч1умуйсса, 
агар мунал аьралий къуллугърал 
лахъишиву (призыврай ва кон-
тракт) 2 шинаяр чансса духьурча; 

-агар штатрай ккаккан дурну ду-
хьурча, прапорщикнал ягу мичман-
нал аьралий звание аьркиншиву, му 
ч1умал контракт ц1акь дайссар 5 ши-
найсса. 

Ц1усса аьралий къуллугъ бав-
рил контракт чичайссар 1 шинайс-
са, ягу 3, 5, 10 ва ч1ун ккаккан къа-
дурсса лахъишиврий. 

Цалчинмур контракт чичайссар 
18 шин хьуну мукьах. 

Ц1усса контракт чичайссар 50 
шин хьуннин 

-Экстремизм журалул 
иширттавун жагьилтал 
к1унк1у буллалисса, экс-
тремизм идеология сукку 
дуллалисса, мукунми бу-
гьаврилсса, ялун личин 
баврилсса буллалисса цин-
лархьхьусса давуртту дул-
лалиссар «Лакский» МО-
лул зузалтрал. 

Ларгсса шинаву «Лак-
ский» МО-лул биялдара-
лусса территориялий экс-
тремизм - терроризмалул 
журалул преступлениярт-
ту къархьунни. 

Преступленияртту, пра-
во зия давуртту къадаву 
мурадрай, хаснува балугъ-
равун къабивминнал, ми 
диндалул экстремизмалул, 
терроризмалул иширтта-
хун къабагьан ПДН-далул 
къуллугърал инспектор-
турал цаймигу «Лакский» 
МО-лул къуллугъиртта-
щал цач1уну, дуккаврил 
управлениелул ва админи-
страциялуч1асса балугъ-
равун къабивминналсса 
буллалисса комиссиялу-

Контракт чирчуминнансса куклушинну 

МВД-лул «Лакский» МО 

Террор - экстремизм 
сукку къахьуншиврул

М.С.Рамазанов, «Лакский» МО-лул начальник 

Нанисса шинал апрельданул 27 хьусса, «Лакрал 
район» МР-данул депутатътурал собраниялий 

Сириянаву ва Ираннаву закондалин къарщисса дяъвилул 
сакиншиннардаву гьуртту хъанай бивк1сса кулпатиртта-
васса оьрч1ру террорданул иширттавун х1ала буххаврия 
байщун баврил ц1аний, МВД-лул «Лакский» МО-лул дул-
лалисса давурттая, ми реабилитировать баврия укун був-
сунни отделданул начальник Мах1аммад Рамазановлул: 

щал гьашину райондалул 
7 хъуними школарттай 
бувссар ихтилатру, про-
филактикалул бак1рай ба-
ц1аврил давуртту. 

Микку хьусса ихтила-
тирттал темарду дия: 

«Недопущение право-
нарушений и преступле-
ний среди несовершенно-
летных», «Профилактика 
наркомании, алкоголиз-
ма», «Профилактика су-
идального поведения», 
«Профилактика правона-
рушений на водных объ-
ектах», «Профилактика 
правонарушений на же-
лезнодорожных путях», 
«Безопасность: пожарная, 
антитеррористическая, 
БДД» т1исса ва м.ц. 

Аьрасатнал МВД-лул 
«Лакский» МО-лул УУП-
лущал цач1уну дачин дур-
ну буссар оператив про-
филактикалул давуртту, 
цивгу к1ура дарсса цала 
оьрч1ру тарбия бавриву, 
ябавриву багьайсса да-
ражалий буржру биттур 

къабуллалисса нитти-бут-
тахъул к1ул буллай, мин-
нащалсса давуртту дуллай, 
тарбия буллалисса. 

ПДН-далул къуллугърал 
УУП-далущал (участко-
вые) ч1ун-ч1умуй балугъ-
равун къабивсса, про-
филактикалул сиях1райн 
лавсъсса, преступление 
дан кунмасса оьрч1ал шап-
пай бияйссар, ххалдайссар 
миннал ич1аллил тагьар, 
нитти-буттащал байссар 
аьркинсса ихтилатру, т1а-
лавшинну. Мукунма вайва 
къуллугъирттал цач1уну 
ххалбайссар дуккаврил 
идарарттайн къазаназими, 
ягу ч1явуну багьана бакъа 

къазаназими. Миннащал 
ласайссар багьайсса ххул-
лурду. 

Нанисса дуккаврил ши-
наву (2022-2023ш.ш.) дар-
сирдайн багьана бакъа 
къазаназисса оьрч1ру ялун 
къаливчунни. 

Духлаган дурсса ва ц1а-
на зузисса 
бандитъту-
рал груп-
пардавусса 
кулпатирт-
тай ва мин-
нал кумаг-
ч и т у р а й 
к о н т р о л ь 
б а н ш и в -
рул, цавугу 
ялапар хъа-
н а х ъ и с с а 
балугъравун 
к ъ а б и в с с а 
оьрч1ру, ба-
л у г ъ р а в у н 
къабивмин-
н а щ а л с с а 
буллалисса 
инспектор-

турал дачин дурссар кон-
троль ва хъирив лаяву дул-
лалисса деларду. 

Миннуву цач1ун хъанай 
буссар ми кулпатирттаясса 
информация. 

Ц1анасса ч1умал Лакрал 
райондалий бур мукунсса 
2 кулпат. Миннуву ялапар 
хъанай бур 9 оьрч1, 6 ба-
лугъравун бивсса, 2 къа-
бивсса. Миннавугу школ-
данин заназисса оьрмулул 
2 оьрч1, му оьрмулувун 
къабивсса 5 оьрч1 бур. 

Дяъвирдал ишру най 
бивк1сса к1анттая зана 
бивтсса хьунни 2 оьрч1. 
Ми бур Куматусса, 1 ба-
лугъравун къаивсса. 

НВФ-луву бивк1сса 2 
кулпат профилактикалул 
сиях1райсса бур. Минна-
васса ца Сириянаву иш-
ласса, угьан баян бувсса 1 
ур (Р.Х.Салих1ов). Ухла-
ган увсса ца ур (Гаммадаев 
М.Д.). 

НВФ-луву гьуртту хьус-
са члентурал кулпатраву 
балугъравун къабивсса ца 
душ Салих1ова Майсарат, 
2012 шинал бувсса дуклай 
бур Кумиял школалий. 

Ми циняв кулпатиртта-
вун ч1ун-ч1умуй бияйс-
сар «Лакский» отделданул 
ПДН-далул, УУП-лул ва 
УР-лул (Угрозыск) зу-
залт. Миннащал гьуртту 
шайссар администраци-
ялуч1асса балугъравун 
къабивминналсса булла-
лисса комиссиялул вакил-
тал, ххалдайссар миннал 
ич1аллил тагьар. Мукунма 
гьуртту шайссар опека-по-
печительстволул вакил-
талгу. 

Вай журардал давуртту 
мудан итталу дуссар «Лак-
ский» МО-лий каялушиву 
дуллалиминнал. 

Биттур бан маслих1ат 
буллай ура: 

Террорданул иширттай-
ну дуснакьрай бивк1ун, 
ялапар хъанан бувк1сса 
инсантурал хъиривлавсса 
сиях1ру х1адур дан МВД-
лул «Лакский» МО-лун, 
шяраваллал администра-
циярдал бак1читал, рай-
ондалул ЦЗН-гу х1ала бав-
кьуну. 

Ва категориялул инсан-
тал ч1умуйсса бик1у да-
вурттал щаллу баврилсса 
бан к1иц1 ларгсса идарарт-
тал бак1читуран. 

Миккун бувк1ун бия 
шагьрурдай яхъанахъисса 
Ч1арттал чиварк1, район-
далул администрациялул 
вакил, шяраваллил жямат, 
дуклаки оьрч1ру, учитель-
тал. Ч1явуссаннал к1унт-

Аьрасатнал Президентнал Указрайн 
бувну, жагьилтал интту армиялий 

къуллугъ бан х1адур баву, буцаву дай-
дирхьунни апрельданул 1-ния шихуннай. 
Му къуртал хьунт1ий дур нанисса шинал 
июльданул 15-ний. Армиялий утти лавгми 
бик1ан т1ий бур къуллугърай 12 зуруйсса. 

Жагьилтал армиялин буцин х1адур бав-
рил давуртту ччянира най дия райондалий. 

Вана, майрал 12-ний Гьухъаливсса Хан-

мюртазааьлин хас дурсса гьайкалдануч1ату 
армиялин т1айла буклакиминнаву  хьун-
ни 11 призывник, 9 жула райондалиясса, 2 
-Ккуллал райондалиясса. 

Ва кьини гьайкалдануч1ан ми т1айла бук-
кан бавт1уна райондалий каялушиву дулла-
лисса Юсуп Мах1аммадов, мунал замести-
тель Явсупа Х1амзаев, аьралий комиссарнал 
буржру биттур буллалисса Шималин Ва-
х1абов, комиссариатрал оьрч1ру армиялин 
т1айла буккаврил давуртталсса буллалисса 
Ажуб Юсупов, райондалул ветерантурал 
советрал председатель Сулайман Х1ажиев, 

Щардал шяраваллил администрациялул бак-
1чи Мирослав Ибрагьимов, призывниктурал 
нитти-буттахъул, мачча -ляхъин, культура-
лул, СМИ-рдал зузалт, тамашачитал. 

11гу призывниктураву 5 жагьил ия Щар-
дал шярава т1айла уклакисса. Армиялин 
т1айла буккаврил митинг дачин дунни 
А.Юсуповлул. 

Призывниктурахь насих1ат бусласисса, 
миннан т1айлабац1у, талих1сса оьрму ч1а-

т1исса ххуллухъиндарал махъ лавхъунни 
райондалул бак1чинал. Цал ттигу бувч1ин 
бунни армиялин наними СВО-луву гьуртту 
къахьунт1ишиву. Мукунна, ххуй -ххуйсса 
ч1аучавуртту, оьрмулуву, къуллугъ буллали-
ни аьркинсса зана -кьулушиндарая, патри-
отшиврия бусласисса бия Ш.Вагьабовлул, 
С.Х1ажиевлул, М.Ибрагьимовлул, нитти-
буттахъал чулухасса, ва призывниктурал 
чулухасса вакилтурал ихтилатругу. 

Цинявннал зумух ласайва сагъ-саламатну, 
ц1уллуну, лажин к1ялану ца буржгу лавхъун, 
шаппай зана хьуннав т1исса калимартту. 

Хунзахрай майрал 
11-ний хьусса аги-

тациялул программардал 
фестивальданий гьуртту 
хьунни Гъумуксса ис-
кусствордал школалийн 
заназисса Ислам Абакаров. 
Му х1адур увну ия школа-
лий дарсру дихьлахьисса 
Жамила Къарнаевал. 

Вузравун - ЕГЭ къадуллунна... 
Дагъусттан Республикалул зах1матрал ва социальный ля-

буккулул Министерство баян буллай бур, «Дагъусттаннал 
паччах1лугърал педагогикалул университет» ФГБО ВПО-
рал х1уччардайн бувну (2023 шинал апрельданул 24-нийсса 
№01-04-69-1 чагъар), му образованиелул организациялул 
2023 -2024-мур дуккаврил шинал лич1и бувну бушиву бюд-
жетрайсса 60 к1ану (45 -очныйну дуклан, 15 заочныйну ду-
клан) укунсса оьрч1ру х1адур бан: 

-ятинсса оьрч1ру ва нитти-буттал ялув бац1аву, къайгъу 
бакъа ливч1сса оьрч1ру, инвалидсса оьрч1ру ва 1-мур, 2-мур 
группардал инвалидтал, миннан, медициналул -социаль-
ный экспертизалул федерациялул учреждениелул ккаккан 
бавурттайн бувну, мукунсса образованиелул учреждени-
ерттай дуклан къабуч1ишиву ккаккан бувну бакъахьурча; 
мукунма нитти-буттая ца акъа акъасса, мугу 1 группалул 
инвалид усса кьура шинавун бияннинсса инсантал; 

-дяъвилул къуллугърал буржру бартбигьлай оьрму харж 
хьусса военнослужащийтурал оьрч1ру; кьут1и (контракт) 
чирчуну аьралуннаву къуллугъ буллалисса военнослужа-
щийтал, кьут1илин бувну, миннал аьралуннаву, дялич1ан 
къадурну, къуллугъ буллалаврил ч1ун шанна шинаял чанс-
са дакъахьурча; кьут1и чирчуну, Аьрасатнал Федерациялул 
Ярагъуннил Гужирдаву къуллугъ бартбигьлай шанна шина-
ял чан дакъасса ч1ун дурсса инсантал; дяъвилул инвалид-
тал, талатавурттаву гьуртту хьуми, мукунма талатавурттал 
ветерантал. 

ВУЗ-равун ми кьамул бант1иссар циняннан цакуцс-
са паччах1лугърал экзамен (ЕГЭ) къадуллунна, вузравура 
дурсса экзаменнал ххалбигьавурттал гьанулий. 

Интнил призыв 

Лагавунияр буч1аву ххарисса хьуннав! 

Культура 

Агитпрограммардал 
фестиваль 

Хунзахуллал зоналуву фе-
стивальданий гьуртту хьу-
на Ахъушиял, Ахвахуллал, 
Ботлихуллал,, Гергебиллал, 
Гумбетуллал, Гъуниннал, 
Ккуллал, Лакрал, Лаващиял, 
Т1лярат1иял, Унц1укуллал, 
Ц1умадиял, Ц1унт1иннал, 
Ч1арадиял, Шамиллул ва 
цала Хунзахуллал районнугу, 
Бежет1иял участокгу. 

Агитпрограммарду хас 
дурну дия терроризмалун 
ххуллурду лакьаврин. Фе-
стиваль т1урча дуллай бия 
ц1адурксса шаэр Расул Х1ам-
затов увну 100 шин бартла-
гаврин хасну. 

Фестиваль сакин дурну 
дия РД-лул культуралул ми-
нистерстволул ва Халкьу-
нал творчестволул респу-
бликалул къатлул цач1у. 
Гьуртту хъанахъими барча 
бувна райондалул бак1чи-
нал заместитель Х1амид 
Гит1иновлул. Гьуртту хъа-
нахъиминнал ккаккан був-
нни музыкалул, къавт1ав-
рил, театрданул номерду. 
Гьуртту  хьусса циняннан 
пишкаш бувнни культура-
лул министерстволул ди-
пломру. Буллунни диплом 
Ислам Абакаровлунгу. 

Гай хъамабитан къабуч1иссар! 
Ч1арттал шяраву Буттал к1анттул ц1анисса дяъви-

лий жанну харж дурминнан дурсса гьайкал да-
кьингу дурну, ххуй дурну, ц1у дуккан дурну т1ит1лат1ис-
са бат1аву хьунни. 

тихь дия дяъвилий жанну 
харж дурсса, гьуртту хьус-
са цала буттахъал, ттат-
тахъал, гъанминнал сура-
тру, ттугъру. 

Гьайкал т1ит1аври-
щал жямат барча буллай, 

Ч1арттал школалул дирек-
тор М.Кьадировлул укун-
ни: 

-Ва жула гьайкал, ц1у-
дуккан дурну, Лакрал рай-
ондалий ца яла ххуймурну 
хьун дурнни жула шяра-
вачув, х1урмат бусса Ма-
х1аммад Сулаймановлул. 
Барчаллагь хьуннав мунан 
шяравуминнал, школа-
лий дуклакиминнал, рай-
центрдания бувк1миннал 
- циняннал чулуха. Каши 
дулуннав вихьхьун гихун-
найгу ч1ярусса давуртту 
дан. 

Мукунма ихтилат 
бувнни райондалул ад-

министрациялул бак-
1чинал заместитель 
А.Къюннуевлул. 

-Ттуршлий ряхц1ала 
инсан лавгссар дяъвилийн 
жула шяравату, укунни жа-
мятравусса угьарачувнал. 
Зувиллий арула миннаяту 
сагъну зана къавхьуссар. 
Щала билаятрай т1урча 
кьуния арулва миллион 
талаталт зана къавхьуссар, 
пикри бара! 

Хъирив ихтилат булла-
лимигу бия, гьайкалданий 
ц1арду чирчуминналли 
жунма ва оьрму щаллу 
бувсса, гай хъамабитан 
пайда бакъассар, т1ий. 

Уттигъанну Тырнауз 
шагьрулий хьунни Ухссав-
нил Кавказрайсса Феде-
рациялул округрал к1усса 
атлетикалул чемпионат. 
Муниву гьуртту хъанай 
бия арамталгу, хъамигу. 

Дагъусттаннал чулуха му 
чемпионатрай гьуртту хьун-
ни Гъумучатусса Бахттум 
Салих1ова. Чемпионатрал 
к1илчинмур кьини мунилгу, 
Дагъусттаннаясса Мадина 
Баймурадовалгу ларсунни 
мусийл медаллу. 

Бахттум гьуртту хьуна 64 
килорайн дияннинсса к1у-

шиву дусса хъаннил катего-
риялуву. 

Вай бяст-ччаллаву гьуртту 
хьунни Ставрополлал край-
рал, Чеченнал Республика-
лул, Дагъусттан Республи-
калул ва РСО -Аланиялул 

спортсментал. 
Округрал бяст-ччаллай 

ххув хьуми июньдалул бай-
бихьулий гьуртту хьунт1ис-
сар Аьрасатнал чемпиона-
трай. Му дик1ант1ий дур 
Ханты-Мансийск шагьру-
лий. Вихшала дишинну, 
Бахттум Салих1овал микку-
гу жува ххари баншиврийн. 

Нанисса шинал майрал 
4-ний райондалул дук-
каврил управлениелуву 
хьунни райондалул дук-
каврил идарарттай зузисса 
педагогтуран, зузалтран 
бахшишру дулаврил шад-
лугъ. Миккун бавт1ун 
школарттал директортал, 
УО-рал зузалт, цаппара 
учительтал. 

Му кьини УО-рал началь-
ник Тамирлан Мах1амма-
довлул бахшишру дуллунни 
2021-2022 дуккаврил шина-
ву ккаккияртту хьун дурсса 
педагогтуран. 

Бахшишру дия: «Почётный 
работник сферы образования 
РФ», «Отличник образования 
РД», Х1урматрал грамотартту, 
барчаллагьру ва м.ц. 

Ва базилух бахшишру 
ларсмину бия Гъумучиял, 
Гьунч1укьат1рал, Кумиял 
школарттал учительтал. 

Мукун, суратрай зун ч1а-
лач1исса 6 педагог лайкь 
хьунни лахъми наградарт-
тан. Миннаву бур «По-
чётный работник сферы 
образования Российской 

Федерации» т1исса ц1анин 
лайкь хьусса, Гьунч1укьа-
т1рал школалул учитель Ка-
саева Саида Аьбидинал душ. 

«Отличник образова-
ния РД» т1исса лишандалун 
лайкь хьусса Гъумучиял 
школалул учитель Ибрагьи-
мова Гуля Расуллул душ. 

Вара лишандалун лайкь 
хьусса Кумиял школалул ди-

ректор Салих1ова Светлана 
Аскандаровна. 

Вара лишандалун лайкь 
хьусса Гьунч1укьат1рал 
школалул учитель Штанчае-
ва Жавагьи Залкиплил душ. 

Дагъусттан Республика-
лул дуккаврил ва элмулул 
министерстволул Х1урма-
трал грамоталун лайкь хьус-
са Кумиял школалул учитель 
Исаева Диана Аьбдуловна. 

Ялагу бахшишран лайкь 
хьунни Гьунч1укьат1рал 
школалул учитель Шаккуева  
Ума Сулайманнул душ. 

Ми барча буллалисса их-
тилатирттал хъирив рир-
щунни дак1ний лич1ансса 
суратгу, буллунни миннан 
т1ут1ал кац1ругу. 

Ххувшаврил кьини-
лул хьхьич1 гьантрай 
Гъумукун бувк1ун бия 
А.Къапиевлул ц1а-
нисса Лакрал драмте-
атр. 

Аьрасатнал Феде-
рациялул культура-
лул Министерстволул 
х1адур дурсса «Пуш-
киннул карта» т1исса 
проект бартбигьлай, 
миннал х1адур бувну 
бия Гъумук ккаккан 
бан Апанни Къапиев-
лул дяъви байбивхьус-
са шинал фронтрай 
дурсса чичрурдайн 

Исламлуха 
Ппабак1ул арнил т1ут1ай 
Буршиял зунттал жайрай 
Жу цинявгу буссияв  
Вин т1айлабац1у ч1ат1ий. 

Вил гьунар 
            ц1акьсса хьуннав 
Кьувват гужлансса 
                                хьуннав 
Муттаэтурал пахру 
Дак1нивува щябитан. 

Та муттаэнал ялув  
Ина щяивк1сса ч1умал 
Циняв ина ххирамий 
Къавт1ий, балай т1ий бия. 

Лакрал билаятрал ц1а 
Даингу бюхттулссия 
Ислам ина х1акьину 
Хъиннура лахъ дурунни. 

Бурши - Ххюлуссун, 
                                  жямат, 
Букки Исламлул 
                         хьхьич1ун. 
Ларсъсса чемпион мух1лу, 
Ххарину ссуссиннав учин. 

Ххадижат Х1амзатова.     
ш. Бурши. 

Бахшиширттал шадлугъ Спорт 

СКФО-лул чемпион 

Лакрал театр - Гъумучиял школалий 

бувну бивхьусса спектакль. 
Му ккаккан бувна Гъуму-

чиял школалул залдануву. Ва 

военно-патриотиче-
ский темалин бувну 
бивхьусса спектакль 
хасну х1адур був-
ну бия Ххувшаврил 
байрамрал гьантрай 
ккаккан бан. Гъу-
муксса школалийн 
спектакль ххал бан 
бувк1ун бия цайми 
шяраваллавусса шко-
лардайсса оьрч1ру-
гу учительтуращал. 
Миннан патриот-
шиврул ва культура-
лул тарбия дулун, ва 
жула ц1адурксса чи-
чул фронтрай дурсса 
чичрурду Качар Х1у-
сайнаевал лакку маз-
райн таржума дурну 

щаллу бувсса спектакльданул 
агьамшиву хъуннасса дия. 


